
Hivuniqhijutit:      
Ihumaliurut: X  
Ihumagiyauyuq: Atuliquyauyut uqauhiriyaagani ikiklivalianigit Qigaukmi tuktuut.  
Hivuniqhijutit:   
• Qitigani ukiut 1080-guyuni qanituani napaata milian amigainigit Qigaup tuktuit itpakhimayut aipagutuaraagat nunagiyamikni. 2006-mit 2009-mut tuktut ikiklihimayut 32-tausit qanituani, nalautagauyulu 35-tausit qanituani 2012-mi ihumanaqtuq aulainaqniginik amigainitit 2009-mit 2012-mut (Titirauyaaq 1). 
• December-mi 2010-mi nutaat munarijutinut maliruagakhat atuliqtauyut Nunatiamiunit ihuaqhiyaagani nugutailiniginut ihumalutauyunik. Una ilaqaqtuq umikniginik agunahuaqtitiyit niuvrutikhaniklu agunahuaqtit ikiklivaaliqniginiklu nunaqaqaqtunit aguyauyut amigainiqhanik 3-hananik tuktunik.  
• Nunavumi, Qigaup tuktuit aguyauvaktut Quqluqtuqmiunit, Qigaukmiunit, Umikmaktuuqmiunilu (nalautagauvlutik tamainit aguyauyut 1-hanat ukiutuaraagat, 70-guyut agunahuaqtitiyit pivagainik). Tuktuut amigainiqhautilugit qanitqiyautilugilu Kugluqtumut, talvani nunagiyauyuniitunit aguvaktut ukunanga tuktunit. 
• June-mi 2014-mi, avatiknuraqhutik naunaiyaihimayut timivlutik nuriyuqiliqtilugit tuktuut. Tamaita nalautagauyut tuktuut atauhiqmik ukiuqaqtut 3,594-guyut ilagiaqlugu ahivaqluguluniit 2,133-guyut ihumagipata 14,390-guyut ilagiaqlugu ahivaqluguluniit 6,109-guyut June-mi 2012-mi. Una naunaiyaut uqaqtuq Qigaukmi tuktuut nurivikmi (atauhiqmik ilariaqtuq ukiuqaqniginik) ikiklivaliahimayut 2013-mit 2014-mut.  
• Taimani, nurivikmik avatiknuraqhutik naunaiyaiyut nakutiaqtut amigainiginik atuqtut ihumagivlugit tamaita amigainigit ilituqhagauyunik atuqtulu pijutiqaqtut tikmiaqmit piksaliuqhutik naunaiyaijutit. 
• December-mi 2014-mi Nunatiaqmiut atuliqhimayut agunahuagilariagani ukiumi tuktuut 2014-mit 2015-mut. Pipkagauyut aguyaagani 15-nik tuktunik atuqlutik piyunautinik atataqnik, aturiaqarumik hulijutimikni kihiani.  

 Titirauyaaq 1 Kititijutit Qigaup Tuktuinik 1986-mit 2012-mut.   
Taja Qanuriniga 
• Qigaup tuktuit ikiklivalianigit upiriyauyuq ilitquhiqmiknik atuqniginik. Qauyimayaugitut ila aguyauniginit inuiluniit hulilugaaruhiinit ila uyarakhiuqvikhanik qiniqhiayut pivalianigilu ikiklivaliajutauyunaqhiyut. 
• Uqaqhimaginaqnigit tajainaq hivunikhamilu munarijutinut upijutikhanik katimajutauyut aalatqiinit Nunavumi angutikhaliqiyinit timiuyunit, inuknit Itqiliqnilu kavamauyut Nunatiami, Kavamalu Nunatiami.  
• Qanurinigit June-mi 2015-mi kititijutit Qigaukmi nuriviini naunairuyauyut ikiklivaliaginaqniginik amigainiqinik nuriyukhat tuktuut, nalautagauyut 8,075-guyunik ihumagikpata 14,390-guyut June-mi 2012-mi.    
• Nutaaq 2015-mi amigainiginik nalautagauyuq 19,700-guyunik Qigaup tuktuit, ikiniqhauyut 2012-mi amigainiginik nalautagauyunik 35,000-guyunik tuktuut. 2015-mi nalautagauyut 37%-mik ikitqiyauyut 2012-mi nalautagauyunit ukiutuaraagat ikiklivalianiqaqtut 14%-mik. 
• Ilagiarutit kititijutit nalunairutiyut ikiklivaliaginaqniginik tuktuut: ikiniqhauyut tuktuguuqtuut aknaluit ukualu nuraalgit amigainigit.   
Uqaqatiriiknigit: 
• Ukua uqaqatiriiknigit katimajutauyut nugugitaagani tuktuut ihumagiyauyunik: 

September 9-mi 2014-mi Quqluqtumi HTO-kut katimanigani
September 22-mi 2014-mi Quqluqtumi nunaqaqtut hivuniqhijutainik uqaqatigiyauvlutiklu
October 1-mi 2014-mi Umikmaktuumi Qigaukmilu HTO-kut katimanigani
October 9-mi 2014-mi Naunaiyainikut Katimaniga 1, GN-kunit NTI-kunilu ilauyuqaqtut
October 15-mit 18-mut 2014-mi KWRB-kut Aipagutuaraagat katimanigani
October 22-mit 23-mut 2014-mi, Naunaiyainikut Katimaniga 2, GN-kunit ilauyut
October 31, 2014 –Quqluqtumi HTO-kut katimanigani  

• Uqaqatiriiknigit tajanuaq TAH-mi 100-nik NTI-kulu, Qigaukmi Umikmaktuumilu HTO-kut, KRWB-kulu katimajutauyuq January 30-mi 2015-mi ilalu February 11-mi 2015-mi HTO-kut Quqluqtumi. Piqaraluaqtilugu nugugitaagani ihumalutauyunik aguyauyulu amigaitpalaagitpata, agiqatiriigitut atulirumayauniganik TAH-guyum 100-nik tuktunik.
• January 14-mit 15-mut 2016-mi, kuguani Nunavumi Angutikhaliqiyit Aulaniganik, Iqaluktuutiami, Quqluqtumi, Qigaukmi, Umikmaktuumilu HTO-kut, KRWB-kut, NTI-kulu uqaqatigiyauyuq nutaaguqtiqhimayumik GN-kunit atuliquyauyumik Tamaita Aguyauyukhanik ila 30-nik aguhaluqnik tuktunik.   
• Hivunikhami ikiklivalianigit tuktuut agiqatiriigutaugaluaqhuni, agiqatiriigitut TAH-hamik.  
• Amigaiqpaaliriagani nakuyumik ukua pigiarutit, tamaita HTO-guyut ajikiiktumik atuliquiyut hulijutinik amigaiqpaaliriagani aguyaunigit niqikhaqhiuqtut (amaruluat), munariyaagani nuriviit nunat iniqhilutiklu hivunikhami munarijutinut upalugaiyautinut aulaniganik (munarijutinut upalugaiyaut) ilauviuyumi tamainit atuqtunit tuktunik.  
Atuliquyauyuq 
• NWMB-kut iniqhiniaqut Nunavumi TAH-mi 30-nik  tuktutakhanik aguhaluqnik tuktuinit Qigaup. 

